
1. Yfirlit yfir verkið 

Hjúkrunarheimilið mun innihalda 60 hjúkrunarrými á tveimur hæðum, auk sameiginlegra rýma og 
stoðrýma. Heildarflötur byggingarinnar verður rúmir 4000 fermetrar. 

2. Framkvæmdir 

Vinna í júní gekk nokkuð áfallalaust fyrir sig en þó að mati FSR óþarflega hægt. Vinnan fólst fyrst og 
fremst í áframhaldandi uppsteypu sökkla, vinnu við grunnlagnir, einangrun sökkla og fyllingar að og 
inn í grunn, auk þess sem hluti botnplötu var steyptur. Undir lok mánaðar var vinna við uppslátt og 
járnbendingu fyrstu veggja hafin. 

 

 

Efri myndin hér að ofan var tekin þriðjudaginn 2. júní en sú neðri þriðjudaginn 30. júní 

3. Staða verks miðað við áætlanir 

Líkt og áður hefur komið fram í framvinduskýrslum, hefur FSR samþykkt 6 vikna framlengingu á 
verktíma, umfram samningsbundinn skiladag byggingar. Er það til komið vegna þeirra tafa sem urðu 
í tengslum við jarðvinnuhluta framkvæmdarinnar. Fulltrúar verktaka hafa lýst því yfir að þeir telji sig 
eiga rétt á frekari framlengingu á verktíma og hafa 14 vikur helst verið nefndar í því sambandi. Boðað 
hefur verið að verktaki muni senda aðra formlega orðsendingu um málið. 

Að mati FSR og Mannvits ganga framkvæmdir of hægt. Mánaðarlegt virði framleiðslu á verkstað 
virðist að meðaltali einungis vera um þriðjungur af því sem verktaki áætlaði sjálfur og lagði fram í 
greiðsluáætlun sinni. FSR og Mannvit hafa bókað áhyggjur sínar og athugasemdir á verkfundum og 
hyggjast senda verktaka orðsendingu um málið í byrjun ágúst, ef ekki hefur orðið veruleg breyting á. 

4. Aukaverk, viðbætur og breytingar  

Haldinn var uppgjörsfundur FSR og verktaka í júni, vegna magnaukninga og aukaverka tengdum 
jarðvinnuframkvæmd verksins. Útkoma uppgjörsins er að heildarumfang aukins kostnaðar á 
jarðvinnustigi, í formi magnaukninga og aukaverka, var um 91 milljón króna. Það er hærri upphæð 
en áætluð var í jarðvinnuna í heild og er þar með ljóst að kostnaður jarðvinnu rúmlega tvöfaldaðist 
frá upphaflegum áætlunum. 

5. Yfirlit yfir fjárhagsstöðu verks 

Greiðsludreifing til verktaka hefur ekki verið í samræmi við áætlun. Í upphafi verks mátti rekja það til 
þeirra aðstæðna sem upp komu í tengslum við jarðvinnu, þar sem hlutfall hefðbundinnar framvindu 
var lágt en greiðslur fyrir magnaukningar og aukaverk í jarðvinnu að sama skapi óvenju hátt hlutfall. 
Síðan þá er það hins vegar eins og fyrr segir mat FSR og Mannvits að framkvæmdir gangi einfaldlega 
of hægt hjá verktaka og endurspeglast það einna helst í samanburði á raunframvindu við mannafla- 
og greiðsluáætlanir verktaka. 

Fyrir vikið hefur útkomuspá FSR breyst með þeim hætti að gert er ráð fyrir tilfærslu á kostnaði milli 
ára, þannig að rúmlega 700 milljónir sem gert var ráð fyrir að kæmu til greiðslu 2020 færast yfir á 
árið 2021. Verið er að uppfæra greiðsluáætlun verkkaupa í samræmi við útkomuspá. 

 

Hér má sjá heildarkostnaðaryfirlit verksins, ásamt áætlaðri dreifingu milli ára og útkomuspá: 

Hér má sjá þær breytingar sem eru að verða á greiðsluáætlun verkkaupa: 

 
Eins og sést er hér gert ráð fyrir að 706 milljónir sem áður var gert ráð fyrir að kæmu til greiðslu á 
árinu 2020 muni þess í stað koma til greiðslu á árinu 2021. 
 

Hér má sjá fjárhagsyfirlit sem sýnir stöðu kostnaðar við verkefnið síðastliðin mánaðamót: 

 
 
 

 

Hafi verkkaupi athugasemdir eða ábendingar við það sem kemur fram í þessari skýrslu eða við 
þjónustu FSR má hafa samband við verkefnisstjóra eða senda ábendingar á abendingar@fsr.is. 

 

Reykjavík, 29. júlí 2020    

        

       _____________________________ 

         Hreinn Sigurðsson, verkefnisstjóri 

 

mailto:abendingar@fsr.is

